
[ 8२¢ ]
ংসাররূপ ঘোর গহনমধ্যে দুঃখরূপ দাবানল বৰ্দ্ধিত হইতেছে এবং উহা হইতে সমুদগত ও দূরপ্রস্থত ধূমদ্বারা আকুলনয়ন হইয়া সকলেই বাষ্প মোচন করেন। কেবল পুণ্যবান জনগণের লোচন ঐ ধূমে আক্রান্ত হয় না । ২১ ।
হে ভূপতে ! এই দুঃখকালে ধৈর্য্য অবলম্বন কর এবং ভোগাশ ত্যাগ কর । ংসারের সকল ভাবই পরিণামে কষ্টদায়ক
হয় । ২২ ।
এখনই তোমার দেহাস্তের পর কুশলফল উপস্থিত হইবে । এই কথা বলিয়া তাতাকে আশ্বাস প্রদান পূর্বক ভগবান নিজস্থানে চলিয়া গেলেন । ২৩ । _. বিম্বিসারও অবিলম্বে দেহত্যাগ করিয়া স্বগে জিনৰ্ষভ নামে কুবেরের পুত্র হইয়া জন্মগ্রহণ করিলেন । ২৪ ।
অজাতশত্র পিতার মৃত্যুসংবাদ অবগত হইয়া তাহার দেহের সৎকার সম্পাদন করিলেন এবং নিজের দৃক্ষৰ্ম্মের নিন্দ করিতে লাগিলেন । ২৫ ।
দুষ্কৰ্ম্মে দূষিত ও তীব্র পাপে আৰ্ত্ত তদীয় চিত্ত পশ্চাত্তাপরূপ অগ্নিতে পতিত হইয়া যেন প্রায়শ্চিত্ত করিল। ২৬।
তিনি বলিলেন,—হায় ! আমি মোহবশতঃ ঐশ্বৰ্য্যমদে লুব্ধবুদ্ধি হইয়া মহাপাপরূপ গৰ্বে অধোমুখ হইয়া পতিত হইলাম। ২৭ ।
বিদ্যা ও বুদ্ধিহীন এবং খল জনের মন্ত্রণানুসারী জনগণের পাপমুষ্ঠানজনিত দুশ্চিন্তা নিদ্রাসুখ নাশ করিয়া গাত্রদাহ সম্পাদন
করে । ২৮ ।
আমি প্রমাদবশতঃ পাপপঙ্কে পতিত হইয়া অবসন্ন হইয়াছি । আমার অবলম্বন নাই । জিনস্মরণই আমার পরিত্রাতা । ২৯ ।
অজাতশত্র বহুক্ষণ এইরূপ চিন্তা করিয়া সুগতসমীপে গমন

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

